
	Һәркемгә якын ул туган як! Г.Мөхәммәтшин. М.Галиев. Туган як (икенче кисәк)
	1. Туган җир, туган як, туган авыл....Һәркем өчен изге, газиз, кадерле ул. Безнең һәрберебезнең газиз туган йорты, туган авылы бар. Һәр авылның үзенә генә хас, кабатланмас, истәлекле урыннары, горурланырлык күренекле шәхесләре була. Туган төбәгебезнең һәр агачы, һәр сукмагы, һәр кешесе безгә таныш, якын.

Туган авыл, туган як темасы – язучылар һәм шагыйрьләр өчен дә мәңгелек тема. Туган ягыбызның гүзәл табигате кешегә яшәү өчен көч, дәрт бирсә,шагыйрьләргә илһам, иҗатларына ямь өсти. Һәр язучының, һәр шагыйрьнең әсәрендә туган як, якты образ булып, иҗатының буеннан буена сызылып бара.

2.148 нче биттән Г.Мөхәммәтшинның “Туган як”шигырен укы.

Шагыйрьнең туган ягы кайда?

3.149 нчы биттән М.Галиевнең “Туган як” шигырен укы.

М.Галиевнең туган ягы кайда?

Ике шагыйрь дә туган якларын бертөрле итеп сурәтлиләр.Һәркемгә дә үз туган ягы гүзәл,кадерле.

4. Күлле Киме авылында туып үскән якташ язучыбыз
 С. Хәкимнең иң гүзәл әсәрләре туган җиренә багышланган. Туган як темасы шагыйрьнең бөтен иҗатын иңләп үтә. Аның туган җир матурлыгын сурәтләп язган әсәрләре татар поэзиясенең иң уңышлы әсәрләре арасында урын алган.
Сибгат Хәкимнең “Бу кырлар, бу үзәннәрдә” шигырен укы.

Бу кырлар, бу үзәннәрдә минем
Эзләрем бик иртә салынган.
Кайтам, кайтам туган якларыма —
Талларыма хәтле сагынган.

Бу кырлар, бу үзәннәрдә минем
Мәхәббәтем яшьләй кабынган.
Кайтам, кайтам туган якларыма
Тауларыма хәтле сагынган.

Бу кырлар, бу үзәннәрдә минем
Күңелем, дуслар, һич тә туймаган
Арыш шаулап серкә очырганда
Хисләрем дә бергә уйнаган

Бу кырлар, бу үзәннәрдә минем
Үзем генә белгән җырлар бар.
Кайтам, кайтам туган якларыма, —
Ашкындырып көткән юллар бар.


	  Өй эше.( 3 нче кисәктә) 100 нче  биттәге И.Туктарның “Бер каен үсә”хикәясен укы,фикереңне яз.

	Тема: Йомгаклау контроль эше. Тест.


	Бер дөрес җавапны сайла.
1. «Кыйссаи Йосыф» әсәрен кем язган?
а) Галимҗан Латыйп;
ә) Кол Гали;
б) Эльмира Шәрифуллина.
2. Гариф Галиевнең «Бибкәй аланы» әсәрендә Биби ничә ел морзаларда хезмәт иткән?
а) 10 ел;
ә) 36 ел;
б) 40 ел.
3. «Кечкенә хезмәтче» хикәясен кем язган?
а) Фатих Әмирхан;
ә) Шәүкәт Галиев;
б) Сибгат Хәким.
4. Ләбибә Ихсанованың «Шомырт чәчәкләре ак кына» әсәрендә төп герой –
а) Фәргать;
ә) Наҗия;
б) Рәшидә.
5. Батулланың «Салават күпере кайда йоклый» әсәрендә кемнең туган көне?
а) куян баласы Нуякның;
ә) бурсык баласы Бурласның;
б) тиен баласы Тәлтинең
6. Роза Хафизованың «Кирлемән» әсәрендәге төп герой –
а) Фәргать ;
ә) Сәлих ;
б) автор үзе. 
7. «Шуктуган» әсәрен кем язган?
а) Батулла;
ә) Рөстәм Мингалим;
б). Җәвад Тәрҗемәнов.
8. Рифә Рахманның “Кесәл” әсәрендә балаларның соңыннан ни өчен кесәлне ашыйсылары килми?
а) кесәл тәмле булмый;
ә) кесәл кызыл карлыганнан ясалган;
б) кесәл артык күп була, балалар туялар.
9. Николай Сладковның «Тыштан ялтырый, эчтән калтырый» әсәре нәрсә турында?
а) чәчәкләр;
ә) гөмбәләр;
б) агачлар.
10. Кояш Тимбикованың «Бану әби сабагы» хикәясендә Әнәс ни сәбәпле әбигә чәй кайнатып эчерә алмый?
а) газны кабыза алмый;
ә) су булмый;
б) самавыр куя белми.
11. «Минем исемем – Бүрек» әкият-драмасын кем язган?
а) Кояш Тимбикова;
ә) Николай Сладков;
б) Галимҗан Гыйльманов.
12. Мөҗәһитнең «Кемнең сайрыйсы килми?» шигырендә чыпчыкның нинди кош булып сайрыйсы килгән?
а) тургай;
ә) сыерчык;
б) сандугач.
13. «Яз галәмәтләре» шигырен кем иҗат иткән?
а) Роберт Әхмәтҗан;
ә) Илдус Гыйләҗев;
б) Г.Тукай.
14. Татарстан флагы төсләре
а) яшел, ак һәм кызыл;
ә) ак, яшел һәм кызыл;
б) ак, кызыл һәм яшел.
15. Читләтеп әйтүгә корылган гыйбрәтле, акыл-әхлак өйрәтүгә корылган әсәр ничек атала?
а) мәсәл;
ә) әкият;
б) мәзәк.
16. Сер саклый белмәве аркасында бәлага юлыккан кош турында язган автор:
а) Батулла;
ә) Җәүдәт Тәрҗеманов;
б)Абдулла Алиш.
	


